
ஶங்கே²ந்து³குந்த³ஹிமஸந்நிப⁴சாருதே³ஹாம்
ஹம்ஸஸ்தி²தாம் கமலபத்ரஸுரோசநீயாம் ।
தி³வ்யாம்ப³ராப⁴ரணபூ⁴ஷிதஸௌம்யரூபாம்
ஶ்ரீஶாரதா³ம் ப⁴க³வதீம் ஸததம் நமாமி ॥ 1॥
ஸம்ஸாரஸாக³ரமஹோத³தி⁴மக்³நஸத்த்வ-

ஸந்தாரிணீம் ஸுரநரார்சிதபாத³பத்³மாம் ।
ஹாரார்த்³த⁴ஹாரமணிகுண்ட³லமண்டி³தாங்கீ³ம்
ஶ்ரீஶாரதா³ம் ப⁴க³வதீம் ஸததம் நமாமி ॥ 2॥
யா பா⁴ரதீதி கதி²தா ஜநநீ ச லோகே
மோஹாந்த⁴காரப⁴ரப⁴க்³நக்ரு’தாம் ஜநாநாம் ।
ஸங்கீர்திதா முநிபி⁴ரஸ்தஸமஸ்ததோ³ஷை:

ஶ்ரீஶாரதா³ம் ப⁴க³வதீம் ஸததம் நமாமி ॥ 3॥
வீணாநுவாத³நரதாம் ஸ்ப²டிகாக்ஷமாலா-
ஸந்தா⁴ரிணீம் கநகபுஸ்தகதா⁴ரிணீம் ச ।
ரத்நை: ஶுபை: ⁴ ஸுருசிராம் க்ரு’தஹஸ்தபத்³மாம்
ஶ்ரீஶாரதா³ம் ப⁴க³வதீம் ஸததம் நமாமி ॥ 4॥
பூஜ்யா ஸதை³வ ஜநநீ பரிவந்த³நீயா
தே³வ்யா க³ணா மநஸி ஸம்பரிமோத³நீயா: ।
ஜீவார்தி²ந: ப²லப்⁴ரு’தோ கு³ணவர்ணநா ச
ஶ்ரீஶாரதா³ம் ப⁴க³வதீம் ஸததம் நமாமி ॥ 5॥
நத்வா ப⁴ஜேஜ்ஜக³தி யோ ஜநநீம் ப்ரஸித்³தா⁴ம்
குர்யாத்ஸதா³ ப⁴க³வதீ கிலபஞ்சஸௌக்²யம் ।
ஸௌந்த³ர்யரூபகு³ணவித்தஸுபோ⁴க³பா⁴ஜம்
ஶ்ரீ ஶாரதா³ம் ப⁴க³வதீம் ஸததம் நமாமி ॥ 6॥

பூஜோபஹாரவலிபி: ⁴ பரிபூஜநீயா
தே³வ்யா க³ணாதி³கமநோஜ்ஞஸுவக்த்ரபத்³மா: ।
யை: பூஜிதா ப⁴க³வதீ கில ஜாட்³யஹந்த்ரீ
ஶ்ரீஶாரதா³ம் ப⁴க³வதீம் ஸததம் நமாமி ॥ 7॥
யஸ்யா: ப்ரஸாத³மவக³ம்ய ஸுக²ப்ரதா³யா-
ஸ்த்ரைலோக்யநாதௌ²தி³தார்கஸமப்ரப: ⁴ ஸ்யாத் ।
த⁴ர்மார்த²காமப²லதா³மத² மோக்ஷதா³ம் ச
ஶ்ரீஶாரதா³ம் ப⁴க³வதீம் ஸததம் நமாமி ॥ 8॥
இதி ஶ்ரீஶாரதா³ஷ்டகஸ்தோத்ரம் ஸம்பூர்ணம் ॥

